
ਜਦੋਂ ਅਸੀਂ ਬੱਚਿਆਂ ਅਤੇ ਨੌਜਵਾਨ ਲੋਕਾਂ ਦੇ ਨਾਲ ਹੁੰਦੇ ਹਾਂ ਤਾਂ ਇਹ ਗੱਲ ਚੇਤੇ ਰੱਖਣੀ ਹੁੰਦੀ ਹੈ। 
ਸਾਡਾ ਰਵੱਈਆ ਉਨ੍ਹਾਂ ਦੀ ਸਿੱਖਣ ਦੀ ਕਿਰਿਆ ਵਿੱਚ ਇੱਕ ਨਿਰਣਾਇਕ ਕਾਰਕ ਹੁੰਦਾ ਹੈ। 
ਇਹ ਸੌਖਾ ਹੈ! ਕੀ ਤੁਸੀਂ ਇਸ ਨੂੰ ਇੱਕ ਮੌਕਾ ਦੇਣਾ ਚਾਹੋਗੇ? ਇਸ ਨੂੰ ਅਜ਼ਮਾਓ!

ਕੀ ਹੁੰਦਾ ਜੇ... 
ਅਸੀਂ ਪੜ੍ਹਦੇ ਹਾਂ?

1. ਪੜ੍ਹਨ ਦਾ ਮਤਲਬ ਹੈ...
ਦੇਖਣਾ, ਗਹੁ ਕਰਨਾ, ਉਤਸੁਕ ਹੋਣਾ, ਦਿਲਚਸਪੀ ਜਗਾਉਣੀ,  
ਹੱਸਣਾ, ਗੱਲਾਂ ਸਾਂਝੀਆਂ ਕਰਨਾ, ਕਲਪਨਾ ਕਰਨਾ, ਪੜਚੋਲ ਕਰਨਾ,  
ਰੋਣਾ, ਸਿੱਖਣਾ, ਵੱਡੇ ਹੋਣਾ... 

2. ਇੱਕ ਕਿਤਾਬ ਨੂੰ ਖੋਲ੍ਹਣਾ ਪੜ੍ਹਨਾ ਹੁੰਦਾ ਹੈ। 
ਪੜ੍ਹਨ ਦਾ ਮਤਲਬ ਗਿਆਨ ਤਕ ਪਹੁੰਚਣਾ ਹੈ। ਗਿਆਨ ਦਾ ਮਤਲਬ ਸਿੱਖਣਾ ਹੈ। 
ਸਿੱਖਣ ਦਾ ਮਤਲਬ ਜਾਣਨਾ ਹੈ। ਗਿਆਨ ਸਾਨੂੰ ਦੁਨੀਆਂ ਵਿੱਚ ਜਾਣ ਲਈ ਸਾਧਨ 
ਪ੍ਰਦਾਨ ਕਰਦਾ ਹੈ। 

3. ਹਰ ਕਿਸੇ ਨੂੰ ਪੜ੍ਹਨ ਦਾ ਅਧਿਕਾਰ ਹੈ।
ਪੜ੍ਹਨ ਤਕ ਪਹੁੰਚ ਹੋਣਾ ਇੱਕ ਬੁਨਿਆਦੀ ਅਧਿਕਾਰ ਹੈ। ਹਰ ਕਿਸੇ ਲਈ 
ਕਿਤਾਬਾਂ ਹੁੰਦੀਆਂ ਹਨ, ਤੁਹਾਨੂੰ ਬਸ ਹਰ ਵਿਅਕਤੀ ਲਈ ਸਹੀ ਕਿਤਾਬ ਲੱਭਣੀ 
ਹੁੰਦੀ ਹੈ। ਜਿਹੜੇ ਪੜ੍ਹ ਨਹੀਂ ਸਕਦੇ, ਉਹਨਾਂ ਲਈ ਵੀ ਕਿਤਾਬਾਂ, ਮੈਗਜ਼ੀਨਾਂ, 
ਤਸਵੀਰ ਵਾਲੀਆਂ ਕਿਤਾਬਾਂ, ਨਾਵਲ, ਲੇਖ, ਪਕਵਾਨ-ਵਿਧੀਆਂ, ਅਖ਼ਬਾਰਾਂ, 
ਵੈਬਸਾਈਟਾਂ, ਬਲੌਗ ਆਦਿ ਹੁੰਦੇ ਹਨ। 

4. ਤੁਸੀਂ ਕਿਸੇ ਵੀ ਸਮੇਂ ਅਤੇ ਕਿਸੇ ਵੀ ਥਾਂ 'ਤੇ 
ਪੜ੍ਹ ਸਕਦੇ ਹੋ।
ਘਰ ਵਿੱਚ, ਪਾਰਕ ਵਿੱਚ, ਸੰਮਰ ਕੈਂਪ 'ਤੇ, ਗਲੀ ਵਿੱਚ, ਮੰਜੇ 'ਤੇ, ਨਾਸ਼ਤਾ ਕਰਦੇ ਸਮੇਂ, 
ਉਡੀਕ ਕਰਦੇ ਸਮੇਂ, ਸਾਂਝਾ ਕਰਦੇ ਸਮੇਂ...

5. ਹਰ ਰੋਜ਼ ਪੜ੍ਹ ਕ ੇ
ਅਸੀਂ ਚੰਗੇ ਪਾਠਕ ਬਣ ਜਾਂਦੇ ਹਾਂ।
ਹਰ ਰੋਜ਼ ਪੜ੍ਹ ਕੇ, ਪੜ੍ਹਣ ਲਈ ਕਿਤਾਬਾਂ ਉਪਲਬਧ ਹੋਣ 'ਤੇ, ਗੱਲ ਕਰਨ ਲਈ 
ਕਹਾਣੀਆਂ ਹੋਣ 'ਤੇ ਜਾਂ ਜਾਣਕਾਰੀ ਲੈਣ ਲਈ ਅਖ਼ਬਾਰਾਂ ਹੋਣ 'ਤੇ ਪੜ੍ਹਨ ਲਈ ਪਿਆਰ 
ਜਾਗਦਾ ਹੈ। ਅਤੇ ਨਾ ਸਿਰਫ਼ ਘਰ ਜਾਂ ਸਕੂਲ ਵਿੱਚ। ਇਸ ਨੂੰ ਵਧਾਵਾ ਦੇਣ ਦਾ ਸਭ ਤੋਂ 
ਵਧੀਆ ਸਮਾਂ ਬੱਚਿਆਂ ਦੇ ਵਿਹਲੇ ਸਮੇਂ ਮਨੋਰੰਜਨ ਗਤੀਵਿਧੀਆਂ ਦੌਰਾਨ ਜਾਂ ਸੰਮਰ ਕੈਂਪ 
ਵਿੱਚ ਹੁੰਦਾ ਹੈ। 

6. ਕਹਾਣੀਆਂ ਨੂੰ ਉੱਚੀ ਆਵਾਜ਼ ਵਿੱਚ ਪੜ੍ਹਨਾ 
ਅਤੇ ਇਹਨਾਂ ਨੂੰ ਸਮਝਾਉਣਾ...
...ਭਾਵਨਾਵਾਂ, ਕ੍ਰਿਆਸ਼ੀਲਤਾ ਨਾਲ ਸੁਣਨ, ਧਿਆਨ ਦੇਣ ਅਤੇ ਸ਼ਾਮਲ ਹੋਣ  
ਨੂੰ ਉਤੇਜਿਤ ਕਰਦਾ ਹੈ।

7. ਮਿਲ ਕੇ ਪੜ੍ਹਨਾ 
ਜਾਂ ਤਜਰਬੇ ਸਾਂਝੇ ਕਰਨਾ, 
ਇਹ ਸਭ ਗੱਲਾਂ ਸਾਂਝੀਆਂ ਕਰਨ ਬਾਰੇ ਹੈ। 
ਅਸੀਂ ਜੋ ਵੀ ਪੜ੍ਹਦੇ ਹਾਂ, ਇਸਨੂੰ ਸਾਂਝਾ ਕਰਨਾ ਸਾਨੂੰ ਇੱਕ ਦੂਜੇ ਦੇ ਨਜ਼ਦੀਕ  
ਲਿਆਉਂਦਾ ਹੈ। ਜਿੰਨੀਆਂ ਕਹਾਣੀਆਂ, ਉੰਨੇ ਹੀ ਪਾਠਕ ਹੁੰਦੇ ਹਨ। ਅਸੀਂ ਬਸ 
ਕਿਸੇ ਦੂਜੇ ਵਿਅਕਤੀ ਵਲੋਂ ਸੁਣ ਕੇ ਉਨ੍ਹਾਂ ਬਾਰੇ ਪਤਾ ਲਗਾ ਸਕਦੇ ਹਾਂ। 

8. ਪੜ੍ਹਨ ਦੀ ਆਦਤ ਛੂਤ ਕਾਰੀ ਹੈ।
ਜੇ ਵੱਡੇ ਪੜ੍ਹਦੇ ਹਨ, ਤਾਂ ਬੱਚੇ ਵੀ ਪੜ੍ਹਨਗੇ। ਜਿਹੜੇ ਲੋਕ ਦੂਜਿਆਂ ਨੂੰ  
ਪੜ੍ਹਦੇ ਨਹੀਂ ਦੇਖਦੇ, ਉਹ ਚੰਗੇ ਪਾਠਕ ਬਣਨ ਵਿੱਚ ਜੱਦੋ-ਜਹਿਦ ਕਰਨਗੇ।  

9. ਸਾਡਾ ਆਪਣਾ ਪੁਸਤਕਾਲਾ 
ਉਹੀ ਹੈ ਜਿਸ ਨੂੰ ਅਸੀਂ ਸਭ ਤੋਂ ਵਧ ਪਿਆਰ 
ਕਰਦੇ ਹਾਂ। 
ਅਜਿਹੇ ਪਾਠ ਜਾਂ ਕਿਤਾਬਾਂ ਦੀ ਚੋਣ ਕਰਨਾ ਜੋ ਸਾਡੇ ਲਈ ਖ਼ਾਸ ਹਨ। 
ਇਹਨਾਂ ਨੂੰ ਸ਼ੈਲਫ ਉੱਤੇ ਰੱਖਿਆ ਜਾ ਸਕਦਾ ਹੈ ਜਾਂ ਸਿਰਫ ਕਿਸੇ ਸੂਚੀ ਵਿੱਚ  
ਲਿਖਿਆ ਜਾ ਸਕਦਾ ਹੈ, ਮਾਇਨੇ ਰੱਖਣ ਵਾਲੀ ਗੱਲ ਹੈ ਕਿ ਇਹ ਸਾਡੇ ਹਨ।

10. ਤੋਹਫ਼ੇ ਵਜੋਂ ਦਿੱਤੀਆਂ ਗਈਆਂ ਕਿਤਾਬਾਂ, 
ਪ੍ਰਾਪਤ ਕਰਨ ਵਾਲਿਆਂ ਵਲੋਂ ਹਮੇਸ਼ਾ ਖਜ਼ਾਨੇ 
ਵਾਂਗ ਸਾਂਭੀਆਂ ਜਾਣਗੀਆਂ। 
ਕਿਤਾਬਾਂ ਦੀਆਂ ਦੁਕਾਨਾਂ ਅਤੇ ਪੁਸਤਕਾਲੇ, ਸਾਡੇ ਸਭ ਤੋਂ ਵੱਡੇ ਸਾਥੀ ਹਨ। 

ਸਿਆਣਿਆਂ ਅਤੇ ਬੱਚਿਆਂ ਦੇ ਰੋਜ਼ਾਨਾ ਜੀਵਨ ਵਿੱਚ 
ਪੜ੍ਹਨ ਨੂੰ ਉਤਸ਼ਾਹਿਤ ਕਰਨ ਲਈ ਸੁਝਾਅ।


